
Inatsisartut suleriaasianni § 33 naapertorlugu Inatsisartut aalajangiiffigisassaattut siunnerssuut 

imaattoq matumuuna saqqummiuppara: 

 

Namminersorlutik oqartussat tamakkiisumik piginnittuullutik ingerlatseqatigiiffiini ataasiak-

kaani siulersuisunut ilaasortassanik toqqaasarnermi nunattinni najugaqavissut amerlanerus-

suteqartut ilaasortaasalernissaanik naalakkersuisut aalajagersagaliorlutik inatsisissamik 

UPA2017-imi saqqummiussassamik siunnersuusioqqullungit peqquneqarnissaanik inatsisar-

tut aalajagiifigisassaatut siunnersuut. 

(Inatsisartuni ilaasortaq Suka K.Frederiksen,siumut ) 

 

Inatsisartunut ilaasortap Suka K.Frederiksen-ip aalajagiifigisassatut siunnersuutaanut Siumumiit 

imatut oqaaseqarfigissuarput. 

 

Siumup pissusissamisoortutut isigivaa nunami sullissiviusumi inuviaqatigiit pigisaanni selskabini 

siulersuisunut ilaasortassanik toqqaasarnermi nunatsinni najugaqavissunik amerlanerussuteqartunik 

ilaasortaqartalernissaanik piumasaqaateqassappat tamatumungalu naalakkersuisut aalajangersaga-

liorlutik inatsimmik saqqummiussasamik 2017-ip upernaavani inatsisartunut saqqummiussaqassasut 

siunnersuut Siumumiit tamakkiisumik  tapersersorparput. 

 

Nunatsinni ingerlatseqatigiiffiit inuviaqatigiinni pigineqartut siulersuisoqarnikkut ilinniagaqarluar-

simasunillu nunaqavissunik inuttalersortalernissaat piumasaqaatigissallungu piffissaalluarpoq timi-

talersorneqartariaqalerlunilu, 

Nunatsinni ilinniarluarsimasortavut amerliartorput taamaatumik aamma namminersorlutik oqartus-

sani atorfiit nunaqavissunik taarseriartuaarnissaat  pimoorlungu sulissutigissallungu pingaarute-

qarpoq, ingerlatseqatigiiffini siulersuisut nunaqavissunik taarseriartuaarneqarnissaanik Naalakker-

suisut aalajagersagaliornissaannik aalajagiifigisassatut siunnersuut maanna saqqummiunneqartoq 

iluatsillugu allaffissornikkut nunaqavissut aamma  atorneqarnerunissaat kaammattuutigaarput, 



 

 

taamatuttaarlu siulersuisoqarnikkut taamaallaat pinnani sullissinikkut aamma allaffissorneq eqqar-

saatigalungu nunaqqativut ilinniarsimasut atorluarneqassasut Siumumiit kaammatuutigerusuparput. 

 

Taamatuttaarlu assersuutigalugu Namminersorlutik Oqartussat pigisaanni  selskabini umiarsuarni 

aqumiut atorneqarnerusariaqartut assersuutissaapput. 

Aalajangiiffigisassatut siunnersuutip matuma oqallinneq inuviaqatigiinnilu ilinniarsimasortatta ator-

luarneqarnissaat taamaallaat selskabit siulersorneqarneranni pinnani, suliffeqarfinnili tamani ator-

luarneqarnerunissaanik naalakkersuisunit pimoorlungungu tiguneqarnissaanik kaammattuinertut 

aamma tiguneqartariaqartq Siumumi isumaqarpungut. 

 

Ingerlatseqatigiiffiit inuviaqatigiinni kiffartuusinermik ingerlatsiviusut soorunami sullitaminnut 

naleqquttumik aamma siulersorneqarnikut ingerlatsiffiusariaqarput,  taamaattumillu Inatsisartunut 

ilaasortap Suka K. Frederiksen-ip aalajangiifigisassatut siunnersuutaa Siumumiit taperserparput. 

 

Inuusutissarsiornermut ataatsimiititaliamut aappassaaneerneqartinnani suliarineqarnissaa inner-

suupparput. 

 

Nikolaj Jeremiassen,Siumut. 


